
Қазақстан Республикасы Конституциялық Сотының «Семей ядролық сынақ полигонындағы ядролық сынақтардың 
салдарынан зардап шеккен азаматтарды әлеуметтік қорғау туралы» 1992 жылғы 18 желтоқсандағы Қазақстан Республикасы 

Заңының 13-бабының Қазақстан Республикасының Конституциясына сәйкестігін қарау туралы» 
2023 жылғы 25 қыркүйектегі №30-НҚ нормативтік қаулысы

ҚАЗАҚСТАН РЕСПУБЛИКАСЫНЫҢ 
АТЫНАН

Қазақстан Республикасының Конституциялық Соты Төраға 
Э.Ə.Азимова, судьялар А.Қ.Ескендіров, Қ.Т.Жақыпбаев, 
А.Е. Жатқанбаева, А.Қ. Қыдырбаева, Б.М. Нұрмұханов, 
Е.Ə.Оңғарбаев, Р.А.Подопригора, Е.Ж.Сəрсембаев жəне 
С.Ф.Ударцев қатысқан құрамда,

өтініш субъектісі Б.А.Асылгазиевтің,
Қазақстан Республикасы Бас прокуратурасының өкілі – Бас 

Прокурордың кеңесшісі Т.Б.Адамовтың, 
Қазақстан Республикасы Əділет министрлігінің өкілі – вице-

министр А.Қ.Мұқанованың,
Қазақстан Республикасы Денсаулық сақтау министрлігінің 

өкілі – вице-министр В.Ю.Дудниктің,
Қазақстан Республикасы Еңбек жəне халықты əлеуметтік 

қорғау министрлігінің өкілі – вице-министр Е.Д.Оспановтың,
Қазақстан Республикасы Экология жəне табиғи ресурстар 

министрлігінің өкілі – вице-министр М.Т. Ошурбаевтың,
Қазақстан Республикасы Энергетика министрлігінің өкілі – 

Атом энергетикасы жəне өнеркəсібі департаментінің директоры 
Ғ.Е.Серғазиннің,

Қазақстан Республикасы Парламенті Мəжілісі Аппаратының 
өкілі – Заңнама бөлімінің сектор меңгерушісі А.К.Батталовтың,

Қазақстан Республикасы Парламенті Сенаты Аппаратының 
өкілі – Заңнама бөлімі меңгерушісінің орынбасары 
Н.А.Сартаеваның, 

Қазақстан Республикасы Ұлттық ядролық орталығының 
өкілі – Радиациялық қауіпсіздік жəне экология институты 
филиалының директоры А.О.Айдархановтың,

«Семей» медицина университеті» коммерциялық емес 
акционерлік қоғамының өкілі – Радиациялық медицина жəне 
экология ғылыми-зерттеу институты директорының міндетін 
атқарушы А.М.Тоқановтың қатысуымен,

 өзінің ашық отырысында Б.А.Асылгазиевтің «Семей 

ядролық сынақ полигонындағы ядролық сынақтардың 
салдарынан зардап шеккен азаматтарды əлеуметтік қорғау 
туралы» 1992 жылғы 18 желтоқсандағы Қазақстан Рес-
публикасы Заңының (бұдан əрі – Заң) 13-бабының Қазақстан 
Рес публикасының Конституциясына сəйкестігін тексеру тура-
лы өтінішін қарады.

Баяндамашы – Қазақстан Республикасы Конституциялық 
Сотының судьясы Р.А. Подопригораны жəне отырысқа 
қатысушыларды тыңдап, сарапшылар: заң ғылымдарының 
докторы, профессор Ж.А. Хамзинаның, «құқықтану» 
мамандығы бойынша философия докторы (PhD) М.Х.Хасенов-
тің қорытындыларын жəне конституциялық іс жүр  гізу дің 
басқа да материалдарын зерделеп, халықаралық тəжіри беге, 
Қазақстан Республикасының жəне жекелеген шет мемле кет-
тердің заңнамасына талдау жасай отырып, Қазақстан Рес-
публикасының Конституциялық Соты

анықтады:

 Қазақстан Республикасының Конституциялық Сотына 
(бұдан əрі – Конституциялық Сот) Заңның 13-бабының 
Қазақстан Республикасы Конституциясының 14-бабына 
сəйкестігін қарау туралы өтініш келіп түсті.

Аталған бапта ядролық сынақтар салдарынан зардап шеккен 
жəне радиоактивті шөгiндiлердiң əсеріне ұшыраған аумақтарда 
тұратын азаматтарды зейнетақыға үстемеақы, еңбекке қосымша 
ақы жəне ақы төленетін қосымша демалыс түрінде əлеуметтік 
қолдау шаралары көзделеді.

Өтініш субъектісі бұрын осындай аумақтардың бірінде 
тұрған жəне сынақтардың салдарынан зардап шеккен адам бо-
лып табылады, бұл өзіне берілген куəлікпен расталады. Қазіргі 
уақытта ол аталған аумақта тұрмайды.

Өтініш беруші Заңның 13-бабы Конституцияның заң мен 

сот алдында жұрттың бəрі тең (1-тармақ) жəне кемсітушілікке 
жол бермеу (2-тармақ) жөніндегі 14-бабына сəйкес келмейді 
деп есептейді.

Заңның 13-бабын бірінші жəне апелляциялық сатылардағы 
соттар азаматтық сот ісін жүргізуде (Алматы қаласы Алмалы 
ауданының № 2 аудандық соты, 2022 жылғы 1 қарашадағы 
шешім жəне Алматы қалалық сотының азаматтық істер 
жөніндегі сот алқасы, 2022 жылғы 27 желтоқсандағы қаулы) 
өтініш берушінің жалақыға үстемеақыны өндіріп алу жəне 
қосымша еңбек демалысына ақы төлеу туралы талап қою та-
лаптарын қанағаттандырудан бас тартқан кезде қолданған.

  Заңның 13-бабының конституциялылығын тексеру кезінде 
Конституциялық Сот мыналарды негізге алады.

 1. Конституцияның 1-бабының 1-тармағына сəйкес Қазақстан 
Республикасы өзін демократиялық, зайырлы, құқықтық жəне 
əлеуметтік мемлекет ретінде орнықтырады, оның ең қымбат 
қазынасы – адам жəне адамның өмірі, құқықтары мен 
бостандықтары. Аталған норма заңдар мен басқа да нормативтік 
құқықтық актілердің мазмұнын айқындайтын, Қазақстанның 
бүкіл құқықтық жүйесі үшін негіз болып табылады.

Конституциялық дəрежеге ие заң мен сот алдында жұрттың 
бəрі тең жəне кемсітушілікке тыйым салу қағидаты құқықтық 
мемлекеттің ажырамас қағидаты болып табылады. Ол 
əлеуметтік мемлекеттің функцияларын іске асырумен байла-
нысты бөлігін қоса алғанда, қоғам өмірінің барлық саласында 
қолданылады.

Бұған дейін Қазақстан Республикасының Конституциялық 
Кеңесі Конституцияның Қазақстан Республикасы өзін 
əлеуметтік мемлекет ретінде орнықтыратыны туралы ережесі 
Қазақстан мемлекеттің мүмкіншілігіне қарай отырып, өзінің 
азаматтарына игілікті өмір сүру үшін жағдай жасау жəне 
жеке адамның еркін дамуы арқылы əлеуметтік теңсіздікті 
жұмсартуға міндеттеме алатын мемлекет ретінде дамуға ниет 

танытады дегенді білдіретінін атап өткен болатын (2001 жылғы 
21 желтоқсандағы № 18/2 қаулы).

Бұл ереже Қазақстан Республикасының бірінші кезекте 
халықтың əлеуметтік осал топтарына, арнаулы əлеуметтік 
көрсетілетін қызметтерге мұқтаж адамдарға, табысы аз 
адамдарға, сондай-ақ қандай да бір мəн-жайларға байланысты 
мемлекеттің көмегін қажет ететін өзге де адамдарға қолдау 
көрсететінін де білдіреді. Табиғи жəне техногендік сипаттағы 
төтенше жағдайлар, қолайсыз экологиялық ахуал, төтенше 
экологиялық жағдай немесе экологиялық апат салдарынан 
зардап шеккен азаматтар да мұндай көмекті алушылар болып 
табылады.

Қазақстанда Семей облысының жəне Семей ядролық сынақ 
полигонына (бұдан əрі – Семей полигоны) іргелес жатқан 
Павлодар, Шығыс Қазақстан жəне Қарағанды облыстары 
аудандарының (кейінгі өзгерістерді қоса алғанда 1992 жылғы 
əкімшілік-аумақтық бөліністе) аумақтары экологиялық апат 
аймағы деп танылды. Заңның кіріспесінде Семей полигонында 
40 жыл бойы жүргізілген ядролық сынақтар адамдардың 
денсаулығына жəне айналадағы табиғи ортаға орны толмас зиян 
келтіргені, халықтың жалпы аурулары мен өлімін көбейткені 
атап өтіледі.

2. Қазақстан Республикасы өзінің əлеуметтік мемлекет 
ретіндегі мақсатын растай отырып, Семей полигонында 
ұзақ уақыт ядролық сынақтар жүргізудің салдарынан зар-
дап шеккен азаматтарды əлеуметтік қорғауды қамтамасыз 
ету міндеттемелерін қабылдады, бұл қаралып отырған Заңда 
көрініс тапты.

Заңда ядролық сынақтар жүргізілген кезде радиоактивті 
шөгiндiлердiң əсеріне ұшыраған аумақтар түр-түрге бөлініп, 
осындай сынақтардың салдарынан зардап шеккен, Заңның 
күші қолданылатын азаматтардың санаттары мен мəртебесі 

(Соңы 9-бетте) 

Қазақстан Республикасы Конституциялық Сотының «2014 жылғы 4 шілдедегі Қазақстан Республикасы 
Қылмыстық-процестік кодексінің 482-бабының Қазақстан Республикасының Конституциясына сәйкестігін қарау туралы» 

2023 жылғы 25 қыркүйектегі № 29-НҚ нормативтік қаулысы
ҚАЗАҚСТАН РЕСПУБЛИКАСЫНЫҢ 

АТЫНАН
Қазақстан  Республикасының Конституциялық 

Соты Төраға Э.Ə.Азимова, судьялар Б.М.Нұрмұханов, 
Қ.Т.Жақыпбаев, А.Қ.Қыдырбаева, Қ.С.Мусин, Е.Ə.Оңғарбаев, 
Р.А.Подопригора, жəне С.Ф.Ударцев қатысқан құрамда,

Қазақстан Республикасы Бас прокуратурасының өкілі – Бас 
Прокурордың кеңесшісі Т.Б.Адамовтың,

Қазақстан Республикасы Əділет министрлігінің өкілі – 
вице-министр Б.Ш.Жақселекованың,

Қазақстан Республикасы Ішкі істер министр лі гі нің өкілі – 
Қылмыстық-атқару жүйесі комитеті төрағасының орынбасары 
М.А.Аюбаевтың,

Қазақстан Республикасындағы Адам құқықтары жөніндегі 
уəкілдің өкілі – Адам құқықтары жө нін дегі ұлттық орталықтың 
Заңнаманы талдау жəне ұлт тық алдын алу тетігі бөлімінің 
меңгерушісі С.Ж.Сейтжановтың,

Қазақстан Республикасы Парламенті Мəжілісі Аппара-
ты ның өкілі – Заңнама бөлімінің сектор меңгерушісі 
Ə.М.Ракишеваның,

Қазақстан Республикасы Парламенті Сенаты Аппаратының 
өкілі – Заңнама бөлімі меңгеру ші сінің орынбасары 
Н.А.Сартаева ның, 

Республикалық адвокаттар алқасының өкілі – А.А.Нұркеева-
ның қатысуымен, 

 өзінің ашық отырысында В.Д. Щебентовскийдің 2014 
жылғы 4 шілдедегі Қазақстан Республикасы Қылмыстық-
процестік кодексінің (бұдан əрі – ҚПК) 482-бабының 
Қазақстан Республикасының Конституциясына сəйкестігін 
тексеру туралы өтінішін қарады.

Баяндамашы – Қазақстан Республикасы Конс ти ту циялық 
Сотының судьясы Қ.С.Мусинді жəне отырысқа қаты су шы-
ларды тыңдап, консти ту циялық іс жүргізу материалдарын зер-
делеп, Қа зақстан Республикасының заңнамасына талдау жасай 
отырып, Қазақстан Республикасының Конституциялық Соты

анықтады:

Қазақстан Республикасының Конституциялық Cотына 
(бұдан əрі – Конституциялық Cот) ҚПК-нің 482-бабының 
Қазақстан Республикасының Конс титуциясына (бұдан əрі 
– Конституция) сəй кестігін қарау туралы өтініш келіп түсті.

Өтініштен адвокат А.Т. Темірғалының өтініш беруші 
Астана қаласының № 2 Есіл аудандық сотының 2018 
жылғы 2 ақпандағы үкімімен Қазақстан Республикасы Ішкі 
істер министрлігі Қылмыстық-атқару жүйесі комитетінің 
АП-162/3 мекемесінде жазасын өтеп жүрген кезеңде оған 
құқықтық көмек көрсету шеңберінде Павлодар қаласының 
№ 2 сотына ҚПК-нің 476-бабының тəртібімен «Қазақстан 
Республикасының Ішкі істер министрлігі» РММ-нің 
əрекетсіздігіне шағым келтіргенін түсінуге болады.

Павлодар қаласы № 2 сотының 2022 жылғы 13 желтоқ-
сандағы қаулысымен адвокаттың шағымы тиісті емес адамның 
шағым беруіне байланысты қа раусыз қалдырылған, өйткені 
үкімді орындау тəр ті бімен шағым келтіруге сотталған адам-
ның ғана құқығы бар.

Павлодар облыстық сотының қылмысты қ істер жөніндегі сот 
алқасының 2023 жылғы 4 қаңтардағы қаулысымен Павлодар 
қаласы № 2 сотының қаулысы өзгеріссіз қалдырылған.

Өтініш авторының пікірінше, дау айтылып отырған 
норманың ережесі азаматты «Адвокаттық қызмет жəне заң 
көмегі туралы» 2018 жылғы 5 шілдедегі Қазақстан Респуб-
ликасының Заңында (бұдан əрі – Адвокаттық қызмет туралы 
заң, Заң) көзделген білікті заң көмегі түрлерінің бірін алу 
құқығынан айырады, оған шағымға заңда көзделмеген 
жеке өзінің қол қою жəне оны сотқа беру міндетін жүктей 
отырып, адвокатты Заңда бекітілген осындай құқықтан 
айы рады, сотталған азаматтардың Конституцияда кепілдік 
беріл ген білікті заң көмегіне қол жеткізуіне қосымша жəне 
еңсерілмейтін кедергілер туғызады.

Конституциялық Cот ҚПК-нің 482-бабы төрт бөлік тен 
тұратынға назар аударады. Өтініш беру ші дау айтып отырған, 
шағым келтіру құқығы берілген субъектіні айқындайтын 
норма көрсетілген баптың бірінші бөлігінің бірінші 
сөйлемінде жазылған. Кейінгі бөліктерінде соттың соттал ған 
адамдардың жазаны орындайтын меке менің немесе органның 
өз құқықтары мен заңды мүдделерін қозғайтын əрекеттеріне 
(əрекет сіздігіне) жəне шешімдеріне, сондай-ақ про ку рор-
дың үкімді орындауға байланысты мəселелер жөніндегі 
шешімдеріне не прокурордың осыған ұқсас шағымдарды 
қанағаттандырудан бас тар туына шағымдарын қарау тəртібі 
реттеледі.  

Өтініш берушінің ҚПК-нің 482-бабының сот тал ған-
дардың шағымдарын сотта қараудың процестік тəртібін 
белгілейтін ережелерінің Конституцияға сəйкестігін тексеру 
мəселесін қоймайтынын ескере отырып, Конституциялық 
Сот «Қазақстан Республикасының Конституциялық Соты 
тура лы» 2022 жылғы 5 қарашадағы Қазақстан Рес пуб  ликасы 
Конституциялық заңының (бұдан əрі – Конституциялық 
заң) 50-бабының 2-тармағына сəйкес ҚПК-нің 482-бабының 
консти туциялылығын өтініште көрсетілген норма бекі тілген 
бірінші бөлігінде ғана тексерді.

ҚПК-нің дау айтылып отырған нормасының конституция-
лылығы мəселесін қарау кезінде Конституциялық Сот мына-
ларды негізге алады.

1. Консти туцияның 13-бабының 2-тармағына сəй кес 
əркімнің өз құқықтары мен бостан дық та рының сот арқылы 
қорғалуына құқығы бар. 

ҚПК-нің 482-бабының бірінші бөлігіне сəйкес соттал-
ған адамның жазаны орындайтын меке ме нің немесе 
органның өз құқықтары мен заңды мүдделерін қозғайтын 
əрекеттеріне (əрекетсіздігіне) (орыс тіліндегі редакцияда: 
жəне шешімдеріне) сондай-ақ прокурордың үкімді орын-
дауға бай ла нысты мəселелер жөніндегі шешімдеріне не 
прокурордың осыған ұқсас шағымдарды қанағат тан дырудан 
бас тартуына сотқа шағым жасауға құқығы бар.

Конституцияның 12-бабының 2-тармағына сəйкес 
адамның құқықтары мен бостандықтары əр кімге тумысынан 
жазылған, олар абсолютті деп танылады, олардан ешкім 
айыра алмайды.

Конституциялық Кеңес «адамның аталған құқығы мен 
бостандығын абсолюттi деп тану олар дың Қазақстан Респуб-
ликасының аумағында тұра тын əр адамға, оның Республика 
азаматы болуы-болмауына қарамастан, қолданылады де гендi 

бiлдiредi» деп атап өтті (1996 жылғы 28 қазандағы № 6/2 
қаулы).

ҚПК-нің 7-бабының 52) тармағына сəйкес үкім – айып-
талушының кiнəлiлiгi немесе кiнəсiздiгi жəне оған жаза қол-
дану немесе қолданбау туралы мəселе бойынша бiрiншi, 
апелляциялық сатыдағы сот шығарған сот шешiмi. Осы сот 
актісінің жеке анық тылығы ол жасайтын құқықтық салдар, 
ең алды мен, мемлекет атынан қылмыстық жазаға тартылатын 
адам ретінде сотталған адамның өзіне қолданылады, бұл, 
өз кезегінде, оған тиесілі құқықтар мен бостандықтарды 
шектейді дегенді көздейді. Осыған байланысты, заң шығару-
шының сотталған адамға жазаны орындайтын мекеменің 
немесе органның əрекеттеріне (əрекетсіздігіне) жəне шешім-
деріне, сондай-ақ прокурордың үкімді орындауға байланысты 
мəселелер жөніндегі ше шім деріне сот арқылы шағым 
жасау құқығын беруі əр адамға құқықтардың жəне əркімнің 
сот ар қылы қорғалу құқығының тиесілілігі конститу ция-
лық қа ғидаттары тұрғысынан негізді жəне қисынды түрде 
туындайды.

2. Əркімге білікті заң көмегін алу құқығына Конс титуция-
ның 13-бабының 3-тармағымен кепіл дік беріледі.

Конституцияның нормалары мен ережелерін дамыту үшін 
ел Парламенті Адвокаттық қызмет туралы заңды қабылдады, 
бұл заң көмегінің негізгі қағидаттарын, нысандары мен 
түрлерін белгілейтін заңнамалық акт болып табылады.

Адвокаттық қызметтің де, заң көмегінің де көп қырлылығы 
ескеріле отырып, Заңның 2-бабында адвокаттық қызмет пен 
заң көмегін реттейтін нормалар өзге де нормативтік құқықтық 
актілерде де қамтылуы мүмкін деп белгіленеді. Заңда Қазақ-
стан Республикасының нормативтік құқықтық актілерінде заң 
көмегін көрсетудің ерекшеліктері белгіленуі мүмкін дегенге 
де жол беріледі.

Қаралып отырған жағдайда ҚПК жəне 2014 жылғы 5 
шілдедегі Қазақстан Республикасының Қылмыстық-атқару 
кодексі (бұдан əрі – ҚАК) осындай нормативтік құқықтық 
акт болып табылады. 

Қылмыстық процеске қатысты заң көмегі құ қығы ҚПК 
нор маларының қылмыстық процесті жүр гі зетін органды 
қор ғалуға құқығы бар куəға, күдік тіге, айыпталушыға, сот-
талушыға, соттал ған адамға, ақталған адамға өздерінің 
қалауы бойынша қорғаушы қызметтерін пайдалану мүм кін-
дігін беруге міндеттейтіндігімен, ал белгілі бір жағдайларда 
қорғау шының қылмыстық іс бойынша іс жүргізуге қатысу 
міндеттілігін белгі лей тіндігімен қамтамасыз етіледі. ҚПК-
де қорғау  шының өкілеттігі айқындалады, сондай-ақ қор ғау-
шыны шақыру, тағайындау, ауыстыру, оның еңбегіне ақы 
төлеу тəртібі, оның ішінде төлем шы ғыс тары мемлекет есебіне 
жатқызыла отырып реттеледі.

Жүргізілген талдау көрсеткендей, əркімнің білік ті заң көме-
гіне құқығын іске асыруға қатысты ҚПК-нің 482-бабының 
нор малары Конституцияның ережелеріне сəйкес келмейді.

ҚПК-нің Ерекше бөлігінің нормаларына сəйкес қорғау шы-
ның қатысуы, оның ішінде міндетті қатысуы сотқа дейінгі іс 
жүргізу барысында ғана емес, сонымен қатар əртүрлі сатыдағы 
сот тардың қылмыстық істі қарауы кезінде де көзделеді. Атап 
айтқанда, заңды күшіне енген үкімді кассациялық сатыдағы 
сотта қайта қарау туралы өтінішхатты келтіруге сотталған 
адам ның ғана емес, оның қор ғау шысының да құқығы бар 
(ҚПК-нің 414 жəне 486-баптары). 

Осыған ұқсас тəсілді заң шығарушы жаңадан ашылған 
мəн-жайлар бойынша іс жүргізуді қозғау туралы өтінішхат 
беру құқығына қатысты қолданды (ҚПК-нің 502-бабы). Бұл 
нормалар білікті заң көмегін алуға берілетін конституциялық 
кепілдікпен үйлеседі, қылмыстық процес қағидаттарына, 
Заңда белгіленген заң көмегінің нысандары мен түрлеріне 
сəйкес келеді жəне сотталған адамның қорғалу құқығын 
қамтамасыз етуге бағытталған.

Сонымен бірге үкімді орындау сатысында қорғаушының 
сотталған адамның мүддесі үшін өтінішхаттар келтіруге 
процестік құқығы шектеулі. Мəселен, ҚПК-нің 476-бабында 
белгіленген, үкімді орындау кезінде соттың қарауына жататын 
26 мəселеден тұратын тізбедегі 12 мəселені (2), 4), 5), 7), 9), 
11), 13), 15), 16), 17), 19), 20) тармақтар) қарауға – қорғаушысы 
емес, сотталған адамның өзі ғана жəне тек бір мəселені (23) 
тармақ) сотталған адам немесе қорғаушысы бастамашылық 
ете алады (ҚПК-нің 477-бабы).

ҚПК-нің 482-бабына сəйкес қорғаушыға соттал ған адамды 
қорғау үшін жазаны орындайтын мекеменің немесе органның 
сотталған адамның құ қықтары мен заңды мүдделерін 
қозғайтын əре кет теріне (əрекетсіздігіне) (орыс тіліндегі редак-
цияда: жəне шешімдеріне), сондай-ақ прокурордың үкімді 
орындауға байланысты мəселелер жөніндегі шешімдеріне не 
прокурордың осыған ұқсас шағымдарды қанағаттандырудан 
бас тартуына сотқа шағым жасауға өкілеттік берілмейді. 

Практикадағы бұл құқықтық олқылық адвокат тың соттал-
ған адам өзіне берген, сенім білдіру шінің атынан шағым келтір 
у өкілеттігін қамтитын сенімхат негізінде сотталған адамның 
атынан ша ғым беру арқылы сотталған адамға заң көмегін 
көрсетуімен толықтырылады.

Сотталған адам кəмелетке толмаған болып табы латын жəне 
іске оның заңды өкілі қатысатын жағ дайларды қоспа ғанда, 
ҚПК-де қылмыстық про цеске қатысушылар қатарында сот-
талған адамның өкілі сияқты процестік фигура көзделмейді. 
Ең алдымен азаматтық құқыққа тəн сенімхат бойынша өкілдік 
ету институтын қылмыстық процесте қолдану бұл жағдайда 
сот талған адамның құқықтарын қорғау үшін ҚПК-де арнайы 
нор малар болмағандықтан адво каттар қолданатын мəжбүрлі 
шара болып та былады.

Конституциялық Сот бұған дейін 2023 жылғы 22 мамырдағы 
№ 16-НҚ нормативтік қаулысында «соттың үкімді орындау 
сатысындағы қызметі, сол сияқты басқа да сатылардағы 
қызметі қылмыстық процестің бірыңғай қағидаттарына 
негізделген жəне қылмыстық сот ісін жүргізудің жалпы мін-
дет теріне қол жеткізуге бағытталған» деп түсіндірді.

Қылмыстық процесс қағидаттарының маңызды лы ғын баса 
айта отырып, заң шығарушы ҚПК-нің 9-бабында қылмыстық 
процеске қатысушылардың құқықтары мен міндеттерін іске 
асырудың жалпы шарттарын жəне оның алдында тұрған 
міндеттердің шешілуін қамтамасыз ететін қылмыстық процес 
сатыларының, институттары мен нормаларының жүйесі мен 
мазмұнын айқындайтын іргелі бастау лары қағидаттар болып 
табылатынын белгіледі. Осы қағидаттарды бұзу іс бойынша 
жүргізілген іс жүргізуді жарамсыз деп тануға дейін апаратын 
елеулі құқықтық салдарға əкеп соғады.

Заң шығарушы қылмыстық істер бойынша іс жүргізу 
кезінде азаматтардың құқықтары мен бостандықтарын 
қорғау (ҚПК-нің 15-бабы), сот ісін жүргізуді тараптардың 
жарыспалылығы мен тең құқық тылығы негізінде жүзеге 
асыру (ҚПК-нің 23-бабы), білікті заң көмегі құқығын 
қамтамасыз ету (ҚПК-нің 27-бабы) туралы принципті ере-
желерді таныды.

Осыған байланысты сотталған адам үкім заңды күшіне 
енгеннен кейін қылмыстық процестің əртүрлі сатылары 
шеңберінде алуына болатын білікті заң көмегінің көлеміне 
көзқарастардағы мұндай саралауға объективті жəне ақылға 
қонымды негіздеме жоқ, қылмыстық процесс қағидаттарына 
сəйкес келмейді, Республиканың басқа да заңдарына қайшы 
келеді жəне Конституциямен кепілдік берілген білікті заң 
көмегін алу құқығын бұзуға алғышарттар жасайды.

Мəселен, Заңның 15-бабының 3) тармақшасында осы 
Заңда жəне Қазақстан Республикасының өзге де заңдарында 
белгіленген жағдайларда жəне тəртіппен жеке жəне заңды 
тұл ғалардың мүдделерін соттарда, қылмыстық қудалау орган-
дарында, өзге де мемлекеттік органдар мен мемлекеттік емес 
ұйым дарда қорғау жəне білдіру заң көмегі түр лерінің бірі 
болып табылады деп белгіленеді. 

Заңның 33-бабы 3-тармағының 1) жəне 7) тармақшаларында 
заң шығарушы адвокатқа заң кө мегiн сұрап өтініш жасаған 
тұлғалардың құқық тары мен мүдделерiн құзыретiне тиiстi 
мəселелердi шешу кiретiн барлық соттарда, мемлекеттiк, өзге 
де органдар мен ұйымдарда қорғау жəне бiл дiру, мемлекеттік 
билік, жергілікті өзін-өзі бас қару органдарының, қоғамдық 
бірлестіктердің, ұйымдардың, лауазымды адамдар мен 
мемлекеттік қызметшілердің көмек сұрап өтініш жасаған 
тұл ғалардың құқықтарына жəне заңмен қорғалатын мүд-
делерiне нұқсан келтіретін шешімдеріне жəне əрекеттерiне 
(əрекетсіздігіне) өтiнiшхаттар мəлiмдеу, белгiленген тəртiппен 
шағымдар келтіру құқығын береді. 

Осы бөлікте ҚПК жəне ҚАК нормалары арасында қайшы-
лық тардың бар екенін де атап өту қажет. Мəселен, ҚАК-тің 
10-бабы бірінші бөлігінің 7) тармақшасында сотталған адамға 
білікті заң көмегін консультациялар, анықтамалар, құқықтық 
сипаттағы құжаттарды, оның ішінде үкімдерді орындау 
барысында ұсынылатын құжаттарды жасау түрінде ғана 
емес, сонымен қатар Қазақстан Республикасының заңдарында 
белгіленген тəртіппен өзге де түрде алуға кепілдік беріледі. 
Демек, жоғарыда аталған заң көмегінің түрі – қорғау жəне 
өкілдік ету – сотталған адамға үкімді орындау ке зеңінде өз 
құқықтарын қорғау үшін қолжетімді болуға тиіс.

Конституциялық Кеңес Республика Парламенті заң көмегін 
көрсету жүйесін құқықтық реттеудің нақты модельдерін 
айқындауға құқылы екенін айта отырып, ҚАК-тің аталған 
нормасын Конс титу цияға сəйкес келеді деп таныды (2021 
жылғы 4 маусымдағы № 1 нормативтік қаулы). Кон сти-
туциялық Кеңес көрсетілген нормативтік қау лы сын да атап 
өткендей, білікті заң көмегін алу құқығы əрбір адамның өзі 
заңдық маңызы бар əрекеттер жасаған кезде жоғары білікті 
заңгерлердің кəсіби көмегін пайдалану мүмкіндігін көздейді.

Адамның құқықтары мен бостандықтары Қа зақ стан 
Республикасының ең қымбат қазынасы болып табылады. 
Заңдар мен өзге де нормативтік құқықтық актілердің маз-
мұны мен қолданылуы осыған қарай анықталады. Бұл ретте 
əркімнің білікті заң көмегін алу құқығы ешбір жағдайда шек-
телуге жатпайды (Конституцияның 1-бабының 1-тармағы, 
12-бабының 2-тармағы, 39-бабының 3-тармағы).

Көрсетілген конституциялық ереже мəнмəтінінде Консти-
ту циялық Сот, Адвокаттық қызмет туралы заңды қоспағанда, 
басқа нормативтік құқықтық актілерде заң көмегін көрсету 
ерекшеліктерін белгілеу құқықтық процестің ерекшелігі 
ескеріле отырып, осындай көмек көрсететін адамдардың 
қызметі үшін ерекше жағдайлардың жасалуын білдіруі 
мүмкін, бірақ заң көмегінің көлемін, түрлері мен тəсілдері 
қысқартылмауға тиіс деп есептейді.

Сотталған адамның үкімді орындау сатысында өзінің 
құқықтары мен мүдделерін қорғау үшін шағым беру бөлігінде 
адвокаттың қызметтерін пайдалану мүмкіндігінің болмауы 
қылмыстық процестің ерекшелігі ретінде есептелмейді, 
өйткені ол Конституциямен кепілдік берілген жəне Респуб ли-
ка ның басқа да заңдарында белгіленген заң көмегінің көлемін 
едəуір шектейді.

Осыған байланысты Конституциялық Сот жазаны орын-
дайтын мекеменің немесе органның əрекетіне (əрекетсіздігіне) 
жəне шешіміне шағым жасау құқығының сотталған адамға 
тиесілі болуы оның Адвокаттық қызмет туралы заңда 
белгіленген тəртіппен заң көмегін алу жəне қорғалу құқығын 
жоққа шығармайды деп пайымдайды.

3. «Құқықтық актілер туралы» 2016 жылғы 6 сəуірдегі 
Қа зақстан Республикасы Заңының 10-бабына сəйкес Рес-
публика кодекстерінің заңдармен салыстырғанда заңдық 
күші анағұрлым жоғары болады. Қалыптасқан жағдай құқық 
қолданушыларға қайшы келетін ҚПК нормаларын ескермей, 
Адвокаттық қызмет туралы заңның нормаларын тікелей 
басшылыққа алуға мүмкіндік бермейді.

Негізгі Заңның 4-бабының 2-тармағына сəйкес Конституция-
ның ең жоғары заңды күші бар жəне Республиканың бүкіл 
аумағында ол тікелей қолданылады, ал еліміздің барлық 
заңдары оған сəйкестендірілуге тиіс. Демек, ҚПК-нің 482-
бабы бірінші бөлігінің Конституцияға қайшы келетін нор-
малары заңнамаға тиісті өзгерістер енгізілгенге дейін қол-
данылмауға тиіс, ал заң көмегін көрсету кезінде Конс ти-
туцияның жəне Адвокаттық қызмет туралы заңның тиісті 
нормаларын басшылыққа алу қажет.

4. ҚПК-нің 482-бабын тексеру кезінде Конс ти туциялық 
Сот оның қазақ жəне орыс тілде рін дегі мəтіндерінің сəйкес 
келмеуін де анықтады.

ҚПК-нің 482-бабы бірінші бөлігінің бірінші сөйлемі 
мемлекеттік тілде мынадай редакцияда жазылған: «Сотталған 
адам жазаны орындайтын меке менің немесе органның өз 
құқықтары мен заңды мүдделерін қозғайтын əрекеттеріне 
(əрекет сіз дігіне), сондай-ақ прокурордың үкімді орындауға 
байланысты мəселелер жөніндегі шешім деріне не прокурордың 
осыған ұқсас шағымдарды қанағат тан дырудан бас тартуына 
сотқа шағым жасауға құқылы.».

Осы сөйлем орыс тілінде мынадай редакцияда жазылған: 
«Осужденный вправе обжаловать в суд действия (бездействие) 
и решения учреждения или органа, исполняющих наказание, 
затрагивающие их права и законные интересы, а также 
решения прокурора по вопросам, связанным с исполнением 

приговора, либо отказ прокурора в удовлетворении их 
аналогичных жалоб.».

ҚПК-нің 482-бабы бірінші бөлігі бірінші сөйле мінің қазақ 
тіліндегі редакциясында «заңды мүд делерін қозғайтын 
əрекеттеріне (əрекет сіз дігіне)» деген сөздерден кейін «жəне 
шешім де ріне» деген сөздер жоқ. Осылайша, осы редак цияға 
сəйкес сотталған адам жазаны орындай тын мекеменің немесе 
органның өзінің құқықтары мен заңды мүдделерін қозғайтын 
əрекеттеріне (əрекетсіздігіне) шағым жасай алады, бірақ 
осы мекемелердің немесе органдардың шешімдеріне шағым 
жасауға құқығы жоқ. Орыс тіліндегі редакцияда сотталған 
адамның мұндай құқығы көзделген.

Конституциялық бақылау органы бұған дейін «қазақ жəне 
орыс тілдерін тең қолдану қазақ жəне орыс тілдеріндегі 
нормативтік құқықтық актілер мəтіндерінің заңдық маңызы 
тең екенін білдіреді», сондай-ақ «құқықтық норманың 
мазмұнын бұрмалайтын жəне оны біржақты түсінуге 
мүмкіншілік бермейтін мағыналық сəй кес сіздікке Республика 
Конституциясының 7-бабы 2-тармағының мағынасы негізге 
алына отырып, практикада қолдануға жол берілмейді» деп 
бірнеше рет атап өттті (Конституциялық Кеңестің 2007 
жылғы 23 ақпандағы № 3 қосымша қаулысы, Конституциялық 
Кеңестің 2020 жылғы 21 қаңтардағы № 1 нормативтік 
қаулысы).

5. Конституциялық Сот ҚПК-нің заң көмегін көрсетуге 
қатысты бірқатар нормалары заң тех ни ка сының қағидалары 
бұзыла отырып тұжырым дал ғанын, соның нəтижесінде оның 
кейбір нұсқамалары анық көрсетілмегенін де атап өтеді.

Мəселен, ҚПК-нің 66-бабының бірінші бөлігінде қорғаушы 
сотталған адамның құқықтары мен мүдделерiн заңда бел-
гiленген тəртiппен қорғауды жүзеге асыратын жəне оған қыл-
мыстық іс бойынша іс жүргізу кезінде заң көмегiн көр сететiн 
адам деп айқындалады. 

ҚПК-нің 46-бабына сəйкес қылмыстық iс бойынша iс 
жүргiзу, егер iс бойынша үкiмді немесе басқа да қорытынды 
шешiмді орындау бойынша арнаулы шаралар қабылдау талап 
етілсе, үкім заңды күшіне енген кезден бастап немесе оның 
орындауға келтірілгені туралы растау алынған кезден бастап 
аяқталады.

Аталған нормаларды сөзбе-сөз түсіну, Консти туция-
лық Соттың пікірінше, қылмыстық іс бо йынша іс жүргізу 
аяқталған кезден бастап, яғни үкім заңды күшіне енген немесе 
ол орындалуға келтірілген кезден бастап қорғаушының өкілет-
тігі тоқ татылатынын білдіреді. Тиісінше, қорғаушы кас са-
циялық іс жүргізуде жəне үкімнің орындалу саты сында сот-
талған адамның құқықтары мен мүдделерін қорғауды жүзеге 
асыруға құқылы емес, ал заң көмегін көрсететін адвокаттың 
басқа құ қық тық мəртебесі болуға тиіс, бірақ бұл ҚПК-де көз-
делмеген.

Қорғаушының көрсетілген қылмыстық процес сатыларын-
дағы өкілеттігі ҚПК-нің 70-бабында да көзделмеген, ал ҚПК-
нің 7-бабының 57) тар мақ шасына сəйкес iс бойынша iс 
жүргiзу – нақты қылмыстық iс бойынша оның сотқа дейінгі 
жəне соттағы іс жүргізуі барысында жүзеге асыры латын 
процестік əрекеттер мен шешiмдердiң жиын ты ғы.

Жоғарыда айтып өтілгендей, сот ісін жүргізу сот үкім заңды 
күшіне енгеннен кейін де жүзеге асыратын жəне қабылдайтын, 
осыларға қорғаушы қатыса алатын, ал ҚПК-де белгіленген 
мəн-жайлар болған кезде қатысуға міндетті болатын процестік 
əрекеттерді жəне процестік шешімдерді қамтиды.

Заң, Конституциялық Кеңес бұрын атап өткендей, 
заңдық тұрғыдан дəлме-дəл талаптарына сəйкес келуге 
жəне салдары болжаулы болуға тиіс, яғни оның нормалары 
жет  кілікті дəрежеде анық тұжырымдалуға тиіс жəне заң 
ере желерін  өзінше  интерпретациялау мүмкіндігін жоққа 
шығара отырып, заңды əрекетті құқыққа қайшы əрекеттен 
барынша айқындықпен ажыратуға мүмкіндік беретін түсінікті 
өлшемшарттарға негізделуге тиіс (2008 жылғы 27 ақпандағы 
№ 2 нормативтік қаулы).

 ҚПК-нің атап өтілген кемшіліктері ондағы кейбір ере-
желерді екіұшты түсінуге мүмкіндік туғызады, бұл прак-
ти када осы заңнамалық актіні өз бетінше түсіндіруге жəне 
барабар қолданбауға жəне нəтижесінде адамның жəне азамат-
тың құқықтары мен бостандықтарын негізсіз шектеуге алып 
келуі мүмкін.

Осы жазылғандардың негізінде, Қазақстан Рес публикасы 
Конституциясының 72-бабының 3-тармағын жəне 74-бабының 
3-тармағын, «Қазақстан Республикасының Конституциялық 
Соты туралы» Конституциялық заңның 23-бабы 4-тармағының 
3) тармақшасын, 55 – 58, 62-баптарын, 64-бабының 4-тармағын 
жəне 65-бабы 1-тармағының 2) тармақшасын басшылыққа ала 
отырып, Қазақстан Республикасының Консти ту циялық Соты 

қаулы етеді:   

 1.  Қазақстан Республикасы Қылмыстық-про цес тік кодек-
сінің 482-бабы бірінші бөлігінің бірінші сөйлемі Қазақ стан 
Республикасының Кон сти ту циясына сəйкес келмейді деп 
танылсын.

2. Қазақстан Республикасының Үкіметі осы нормативтік 
қаулы жарияланғаннан кейін алты айдан кешіктірмей 
Қазақстан Республикасы Парламентінің Мəжілісіне Қазақстан 
Рес публикасы Конституциялық Сотының осы нормативтік 
қау лыда жазылған құқықтық ұстанымдарын ескере отырып, 
адам дардың қылмыстық процесте қорғалу жəне білікті заң кө-
мегін алу құқықтарын құқықтық рет теуді жетілдіруге бағыт-
тал ған заң жобасын енгіз сін.

3. Жаңа нормативтік құқықтық актілер қабыл дан ғанға дейін 
қозғалатын қоғамдық қатынастарды құқықтық реттеудің 
ерекшеліктері ескеріле отырып, Қазақстан Республикасының 
Кон ституциясы мен Конс титуциялық Cоттың осы шешімі 
тікелей қол данылады.

Осы нормативтік қаулы қабылданған күнінен бастап күшіне 
енеді, Республиканың бүкіл аумағын да жалпыға бірдей мін-
детті, түпкілікті болып табы ла ды жəне шағым жасалуға жат-
пайды.

4. Осы нормативтік қаулы заңнамалық актілерді ресми 
жариялау құқығын алған мерзімді баспасөз басылымдарында, 
құқықтық ақпараттың бірыңғай жүйесінде жəне Қазақстан 
Рес публикасы Конституциялық Сотының интернет-ресур-
сында қазақ жəне орыс тілдерінде жариялансын.

 Қазақстан Республикасының
Конституциялық Соты

Табиғат МҰСЫЛМАНҚҰЛ,
«Egemen Qazaqstan»

Ағын су мəселесін оңтайлы реттеудің 
жолдарын бүгіннен бастап қарастыру ке-
рек. Өңір басшысы Ербол Қарашөкеевтің 
кейінгі күндері ағын су проблемасын 
шешудің балама тетіктерін табуға ай рық ша 
назар аударуы сөзімізге дəлел болса керек. 
Өйткені шіліңгір шілде ке зін де диқандар 
ағын судан тарықпауы қажет. Биыл орын 
алған олқылық келесі жылы қайталанбауға 
тиіс.

Жергілікті атқарушы билік өңірдегі су 
тапшылығын жою жұмыстарына мықтап 
кірісе бастады. Нақтырақ айтар болсақ, 
Жамбыл облысында су жүйелерін қалпына 
келтірудің жол картасы əзірленді. Жол кар-
тасы аясында 2023-2025 жылдары өңірдегі 
257 су шаруа шылығы нысанына қайта 
жаң ғыр ту жұмыстарын жүргізуге айрық-
ша ба сым дық берілмек. Бұл жұмыстарды 
өңір басшысы тікелей өз бақылауына алмақ. 

Əзірленген жол картасына сəйкес 
өңір де атқарылатын жұмыс ауқымы ора-
сан зор. Облыс əкімінің салаға жа уапты 
орынбасары Қанатбек Мəдібектің ай-
туынша, бүгінге дейін 257 нысанның 
56-сына жобалық-сметалық құжаттама 
сараптаманың қорытындысына сəйкес 
дайындалып қойған. Бұдан бөлек, 113 
каналдың сметалық құжаттары əзірленіп 
жатыр. Бұл жұмыстар осы жылдың соңына 
дейін аяқталады.

Өңірдегі 257 су шаруашылығы ныса-
нын қалпына келтіру, əрине, оңай шаруа 
емес. Табанды еңбек пен жанкештілікті 
қажет ететін жұмыс. Деректерге сенсек, бұл 
жұмыстарды толық аяқтау үшін қа зынадан 
40 млрд теңге шамасында қара жат керек. 
Жергілікті атқарушы би лік осы мəселені 
шешуге белсене кіріс пек.

«Өңірдегі жұмыстар жол картасына 
сəйкес жүргізілуі тиіс. Жетіспейтін суды 
қосымша су көздері арқылы қамтуды 
көздеп отырған жайымыз бар. Бірінші ке-
зекте су тапшылығы бар аудандар назары-
мызда болады. Əлгіндей санаттағы аудан-
дарда жерасты суын алу үшін 646 ұңғыма 
қазу жоспарланып отыр. Қазіргі кезге 
дейін 103 ұңғыма қазылып, 3,8 мың гек-
тар алқапқа су жет кізілді. Сонымен қатар 
жергілікті бюд жет есебінен сыйымдылығы 
5,3 млн текше метрді құрайтын 10 жаңа су 
қоймасын салу көзделген. Бүгінгі таңда 3 су 
қоймасының құрылыс жұмыстары бастал-
ды», дейді өңір басшысының орынбасары 
Қ.Мəдібек.

Өңірге арнайы жұмыс сапарымен 
келген кезде Премьер-министр Əлихан 

Смайылов дəл осы ұңғыма қазу жұмыс та-
рына айрықша назар аударған еді.

«Ұңғымаларды қазу жұмыстары ша-
руа қожалық жетекшілері үшін эко но ми-
калық тұрғыдан тиімсіз екені түсі нік ті. 
Өйткені оған қомақты қаражат жұмсалады. 
Шамамен өңірдегі шаруа қо жа лықтардың 
70 пайызының жері 50 гек  тарды құрайды. 
Тіпті Ауыл шар уа шылығы министрлігі та-
рапынан ұң ғыма бұрғылау жұмыстарын 
50 па йыз мөлшерінде субсидиялау тура   -
лы ше шім қабылданса да, шаруаларға 
оңай соқ пағаны ақиқат. Сол үшін де жер-
гі лікті бюджет есебінен қосымша тағы 
да 30 пайыз субсидиялау туралы шешім 
қабылданды. Осылайша, алдағы уа қыт та 
бұл жұмыстарды субсидиялау 80 пайызға 
жеткізіледі», деген Үкімет бас  шы сының 
сөзі шаруаларға дем берген еді.

Расында да, ұңғыма қазу жұмыстары 
Үкімет тарапынан да, жергілікті атқару шы 
билік жағынан да қолдау тапқаны диқандар 
үшін жағымды жаңалық екені даусыз. 
Шаруалар бірнеше жыл бойы көтерген 
мəселенің енді сəтімен шешіле бастағаны 
көңіл қуантады. Жерасты су қорын пай-
далану арқылы да салада қалыптасқан 
проблеманың белгілі бір бөлігін шешуге 
мүмкіндік мол.

Қалай алып қарасақ та, ағын су мə-
селесіне келгенде айыр қалпақты ағайын-
дарға деген тəуелділікті төмен де ту бағы-
тында ауқымды жұмыстар атқа  рылуы ке-
рек. Өңір басшысы да осы проб лемаға ден 

қойып отыр. Деректерге сенсек, осы күнге 
дейін өңірдегі суар малы судың 85 пайызы 
Қырғыз Рес пуб ли касынан келетін болған.

«Ағын суға тəуелділікті азайту үшін 
2019 жылдан бастап облыстың 6 ауда-
нында халықаралық банктер несиесі 
есебінен 69 мың гектар алқапта жал-
пы құны 40 млрд теңгені құрайтын 
2 жоба жүзеге асырылып жатыр. Сол 
жобалардың əкімшісі су ресурстары коми -
тетінің «Қазсушар» мекемесі екені бел-
гілі. Бүгінде жоба аясында 20,5 млрд 
теңге игеріліп, 33,9 мың гектар суар   малы 
алқапқа су жеткізу көрсеткіші жақсарды. 
Сонымен қатар республикалық бюд-
жет есебінен жаңадан 3 су қоймасын 
салу жəне 1 гидрологиялық бекетті қайта 
жаңғырту көзделіп отыр. Бүгінгі таңда 
«Ақмола», «Ырғайты» жəне «Қалғұты» 
су қоймаларының құрылысына арналған 
жобалық-сметалық құжаттаманы да йындау 
үшін республикалық бюджеттен 243,4 млн 
теңге қаражат бөлініп, тиісті құжаттары 
əзірленіп жатыр.

Сарысу ауданындағы «Ынталы» су 
қоймасын қайта жаңғырту жұмыстарын 
жүргізу үшін республикалық бюджет-
тен 761 млн теңге бөлінді. Сондай-ақ 
Жуалы ауданында орналасқан «Теріс-
Ащыбұлақ» жəне Қордай ауданындағы 
«Қарақоңыз» су қоймаларында қайта 
жаңғырту жұмыстарын жүргізуге рес пуб-
ликалық бюджеттен жобалау-смета лық 
құжаттамаларды əзірлеуге 92,7 млн теңге 
қарастырылды.

Бұдан бөлек, «Тасөткел» су қойма сын-
да 2020 жылдан бастап қайта жаң ғырту 
жұмыстары жүргізіліп жатыр. Жалпы, 
сметалық құны 3,2 млрд тең гені құрайтын 
су қоймасындағы жұ мыс тар дың 60 

пайызы аяқталды. Сондай-ақ «Жасөркен» 
гидробекетін қалпына келтіру мақсатында 
Үкімет резервінен тиісті қаражат бөлінді, 
құрылыс жұмыстары басталды», дейді об-
лыс əкімінің орынбасары.

Жалпы алғанда өңірдегі су қойма ла-
рының денін қайта жаңғыртудан өткі зе-
тін уақыт келіп жеткені анық. Қа лай десек 
те шіліңгір шілдеде ағын судың азабын 
тартқан шаруалар алдағы жылы мұндай 
қиындықты бастан өткіз бе уі керек.

Өңір басшысының орынбасары облыс-
та он бірдей жаңа су қоймасы салынаты-
нын айтып отыр. Жаңадан салынатын су 
қоймаларының мүмкіндігі қандай? Жалпы, 
өңірдегі су қоймалары мен бөгеттерге 
жөндеу жұмыстары уа қы тылы жүргізіліп 
тұра ма? Облыстағы қоймалар қандай 
мақсатта пайдаланы лып жатыр? Бұл 
сауалдарға облыс əкім дігі табиғи ресурс-
тар жəне табиғат пай да лануды реттеу 
басқармасының басшысы Олжас Баққараев 
жауап берді.

«Облыс əкімдігінің табиғи ресурс-
тар жəне табиғат пайдалануды реттеу 
басқармасына қарасты «Жамбыл су 
қоймалары» мекемесінің теңгерімінде 
жалпы саны 113 су қоймасы мен бөгеттер 
тіркелген. Оның 76-сы су қоймасы болса, 
37-сі бөгеттер санатына жатады. Жалпы 
алғанда 113 су қоймасының жобалық 
сыйымдылығы 136,6 текше метрді құрайды. 
Осы жылдың вегетациялық кезеңінде су 
қоймаларында 100,5 млн текше метр су жи-
налды. 15 қыркүйектегі дерекке зер салсақ, 
нақты қалған су көлемі – 27,3 млн текше метр. 
Жоғарыда айтып өткен су қоймаларының 
42-сі егін шаруашылығына пайдаланылса, 
27-сі балық жəне егін шаруашылығына, 14-і 

балық шаруашылығы үшін пайдаланылып 
жатыр. Сондай-ақ бесеуі егістік алқап пен 
балық шаруашылығында қолданбайтын 
су қоймалар санатына жататынын да айта 
кеткен жөн. Бұдан бөлек, 24 су қоймасы 
өзектерді сумен қамтамасыз етуге, ал бір 
қойманы эко ло гиялық мақсатта пайдала-
нып жүр міз», дейді облыс əкімдігі табиғи 
ресурс тар жəне табиғат пайдалануды рет теу 
бас қар масының басшысы Олжас Баққараев.

Басқарма басшысы келтірген де-
рекке сүйенсек, су тасқынының алдын 
алу, егіс алқаптарын дер кезінде су мен 
қамтамасыз ету мақсатында су қой ма-
ларын жөндеу жұмыстары жыл сайын 
бел гіленген жоспарға сəйкес жүр гізіледі. 
Ал осы жылы жергілікті бюд жет есе бінен 
басқармаға қарасты 13 су қой ма сын қайта 
жаңғырту жұмыстары қолға алынған. Оның 
бірқатарында жұмыс дер кезінде аяқталған.

«Бүгінгі таңда 10 су қоймасында 
жөндеу жұмыстары аяқталды. Қалған 
3 су қой масында, нақтырақ айтар болсақ, 
Меркі ауданындағы «Ақермен-2», Талас 
ауданындағы «Қазақбай», «Қарашатта» жөн-
деу жұмыстары кестеге сəйкес жүр гі зіліп жа-
тыр. Сонымен қатар өңір де жергілікті бюд-
жет есебінен сыйым ды лығы 5,3 млн текше 
метрді құрайтын 10 жаңа су қоймасын салу 
жоспарланып отырғаны белгілі. Қазіргі таңда 
Андас-1, Андас-2, Андас-3 су қоймаларының 
құрылысы басталды. Жұмыс жоспарға 
сəйкес жүріп жатыр», дейді О.Баққараев.

Басқарма басшысының айтуынша, 
салынуға тиіс қалған 7 су қоймасының 
жер учаскесінің құжаттарын рəсімдеу 
жұмыстары жүргізіліп жатыр. Осы 
7 жаңа су қоймасының бесеуі – Тұрар 
Рысқұлов ауданында, біреуі – Байзақ, біреуі 
Меркі ауданында салынады екен. 

«Су кодексінің қағидаларына сəй кес 
теңгерімдегі 10 су қоймасына көп фак -
торлы зерделеу жұмыстары жүр гізіліп 
жатыр. Бұл жұмыстарды жүр  гізу үшін 
осы жылы облыстық бюд жет тен 59,5 млн 
теңге бөлінді. Одан бөлек, теңгерімге 
қабылданған «Жас өркен» гидрологиялық 
бекетіне Үкімет резервінен 405,2 млн теңге 
қара жат бөлініп, қазіргі уақытта күрделі 
жөндеу жұмыстары басталды», дейді 
басқарма басшысы. 

Биыл орын алған құрғақшылық ал-
дағы уақытта қайталанбауы керек. Өңір 
басшысы Е.Қарашөкеев те бұл мəсе леге 
айрықша назар аударып отыр. Облыс əкімі 
тамшылатып жəне жаңбыр ла тып суарыла-
тын алқаптың көлемін арттыру қажеттігін 
айтып та жүр. Соңғы деректерге сен-
сек, өңірдегі су үнемдеу технологиялары 
енгізілген алқап 2021 жылы 40 мың гектар 
болса, осы жылы 57,2 мың гектарға жеткен. 

Қалай десек те облыста ағын су мə се -
лесін шешу жолында бірқатар жұ мыстың 
қолға алынғаны анық. Енді жаңа дан салы-
натын су қоймалары уақы ты лы аяқталса, 
диқандар үшін басты қуаныш сол болмақ.

ӨҢІР ӨМІРІ 

Жамбылда 10 су қоймасы салынады
–––––––––––––––––––––––––––––––––––––––––––––––––––––––––––
Кейінгі жылдары тіршілік нәрінің тапшылығы еліміздің қай қиырында болсын 
�зекті мәселеге айнала бастағаны мәлім. Тіпті ғалымдар алдағы уақытта ағын 
су тапшылығы ғаламдық дең гей дегі проблемаға айналуы ықтимал екенін жиі 
айтып жүр. Сол үшін де �ңірлерде �ткір мәселені жедел шешудің маңызы зор.
–––––––––––––––––––––––––––––––––––––––––––––––––––––––––––

белгіленді, аумақтарды экологиялық жағынан сауықтыру 
қажеттігі жəне халыққа медициналық көмек көрсетуді ұйым-
дас тыру іс-шаралары айқындалды.

Заңда ядролық сынақтардың салдарынан зардап шеккен 
адамдарды əлеуметтік қорғау бойынша нақты шаралар да 
бекітілген. Заңда белгіленген шаралар сараланған сипатқа ие. 
Мəселен, Заңның 12-бабында көзделген біржолғы ақшалай 
өтемақы 1949 – 1990 жылдар аралығында экологиялық апат 
аймақтарында тұрған барлық азаматтарға беріледі. Заңның 
дау айтылып отырған 13-бабында көзделген шаралар ядролық 
сынақтардың салдарынан зардап шеккен, əртүрлі дəрежедегі 
радиациялық қауіпті аймақ деп анықталған аумақтарда жəне 
жеңілдікті əлеуметтік-экономикалық мəртебесі бар аумақта 
қазіргі уақытта тұрып жатқан адамдар ғана қолданады. Тиісті 
жеңілдіктерді беру үшін тұратын жерін есепке алу əйелдерге, 
балаларға, жасөспірімдер мен олардың ата-аналарына 
қатысты Заңның 14-бабында да жəне əскери қызметшілер мен 
арнаулы мемлекеттік органдардың қызметкерлеріне қатысты 
15-бабында да көзделген.

Заңды қабылдау кезінде мұндай сараланған тəсіл сол 
кезеңде экологиялық апат аймағында тұрған азаматтардың 
полигонда бұрын жүргізілген сынақтардың салдарынан 
қолайсыз факторлардың əсері бар жерде болуымен негізделді. 
Бұл, өз кезегінде, оларды əлеуметтік қолдау бойынша 
қосымша шараларды қажет етті. Қазіргі уақытта, өтінішті 
қарауға тартылған мемлекеттік органдардың жəне өзге де 
адамдардың дəлелдері мен пайымдарынан Заңда көрсетілген 
аумақтардағы радиоэкологиялық ахуалдың əлдеқайда 
жақсарғанын жəне сынақтардан келтірілген зиянға баға беру, 
тұру, еңбек ету, оқу жағдайларын сипаттау кезінде жəне тағы 
басқа кезде мұндай аумақтарда тұру фактісі ғана айқындаушы 
болып табылмайтынын түсінуге болады. Аумақтарды түрлі 
радиациялық қауіпті аймақтарға жіктеудің өзі Заң қабылданған 
кездегідей өзекті емес.

Сонымен бірге, конституциялық іс жүргізу барысында 
Заңда көрсетілген аумақтарды – радиациялық ластану 
тұрғысынан толығымен қолайлы, ал оларда тұрып жатқан 
адамдар осындай ластанудан жағымсыз экологиялық 
факторлардың əсеріне ұшырамаған деп тану үшін жеткілікті 
деректер ұсынылмады. Радиоэкологиялық жағдай тұрақты 
емес, барлық жерде бірдей емес жəне тұтастай алғанда егжей-
тегжейлі зерттеу мен мониторингті қажет етеді. Заңға сəйкес 
аталған аумақтар осы уақытқа дейін экологиялық апат аймағы 
деп есептеледі.

Ядролық сынақтар салдарынан зардап шеккен, экологиялық 
апат аймағында тұрып жатқан адамдарға ғана қосымша 
жеңілдіктер беру формальді көзқарас тұрғысынан тең 
болу қағидатының бұзылуын растауы мүмкін. Алайда, 
конституциялық тең болу қағидатын азаматтардың қандай да 
бір санаттарының түрлі мəн-жайларын ескермей қолдануға 
болмайды. Бұл жағдайда тұрғындарға экологиялық ахуалдың 
қолайсыз əсері бар экологиялық апат аймағында тұратын жері 
осындай мəн-жай болып табылады.

Заңда көрсетілген аймақтарда жəне одан тыс жерлерде тұрып 
жатқан зардап шеккен азаматтар əртүрлі уақыт аралығында 
əртүрлі дəрежеде тең емес жағдайларда болды жəне болуда, 
бұл нормативтік құқықтық актілерде оларға əртүрлі тəсілдерді 
алдын ала айқындайды. Заң шығарушы осындай тең емес 
жағдайлардағы адамдар үшін қорғаудың əртүрлі деңгейін 
белгілеуге құқылы. Əлеуметтік қорғау шаралары мен оларды 
ұсыну шарттарына сараланған тəсіл əлеуметтік қорғау 
саласындағы мемлекеттік саясат қағидаттарының бірі болып 
табылады (2023 жылғы 20 сəуірдегі Қазақстан Республикасы 
Əлеуметтік кодексінің 3-бабы).

Бұл ретте мемлекет мынадай заңды мақсатты көздейді – осы 
уақытқа дейін қолайсыз қоршаған ортада болатын жəне басқа 

адамдармен салыстырғанда жағымсыз факторлардың əсерінен 
зардап шегіп жүрген адамдарға қолдау көрсету. Заңның 
13-бабының ережелері басқа адамдардың, оның ішінде ядролық 
сынақтардан зардап шеккендердің құқықтарын шектеу немесе 
өзгедей кеміту мақсатын немесе салдарын көздемейді. Олар 
ақылға қонымды (қосымша қолдау қажеттігі) жəне объективті 
(тиісті аумақтарда тұратын адамдар үшін сақталатын қауіптер) 
өлшемшарттарға негізделген.

Бұл тұжырым халықаралық құқықтық құжаттардың 
ережелерімен үйлеседі. Біріккен Ұлттар Ұйымының Адам 
құқықтары жөніндегі комитетінің № 18 (1989) жалпы тəртіп 
ескертпесінде құқықтар мен бостандықтарды тең негізде 
пайдалану кез келген жағдайда бірдей қарауды білдірмейді 
деп көрсетілген. Азаматтық жəне саяси құқықтар туралы 
халықаралық пактіде (бұдан əрі – Пакт) пайдаланылатын 
«кемсітушілік» ұғымы мақсаты немесе салдары барлық 
адамдардың тең негізде барлық құқықтар мен бостандықтарды 
тануын, пайдалануын немесе жүзеге асыруын жою немесе 
кеміту болып табылатын кез келген айырмашылықты, алып 
тастауды, шектеуді немесе артықшылықты білдіреді деп 
түсіну керек.

Халықаралық соттар мен адам құқықтары жөніндегі 
органдардың прецеденттік практикасында қараудағы қандай 
да бір айырмашылық кемсітушілік болып табылмайды деп 
бірнеше рет көрсетілген болатын.

Қазақстан Республикасы құзыретін танитын Біріккен 
Ұлттар Ұйымының Адам құқықтары жөніндегі комитетінің 
(оның ішінде Қазақстанға қатысты) пайымдарында Комитеттің 
құқықтық практикасы туралы айтылады, оған сəйкес Пактінің 
26-бабында санамаланған белгілерге негізделген кез келген 
айырмашылық, егер ол ақылға қонымды жəне объективті 
өлшемшарттарға негізделсе жəне Пактіге сəйкес заңды болып 
табылатын мақсатты көздесе, кемсітушілік болмайды (CCPR/
C/126/D/2311/2013). Осыған ұқсас тəсілдер Адам құқықтары 
жөніндегі еуропалық соттың практикасында да байқалады.

Заң шығарушының əлеуметтік қорғау саласында түрлі 
факторларға (мысалы, радиациялық əсердің ауқымы мен 
уақыты, аумақтардың радиациялық ластану деңгейі жəне 
оның организмге əсері, зақымданған аумақтарда жұмыс істеу, 
қызмет ету немесе оқу жəне басқалары) негізделген сараланған 
тəсілді қолдану құқығы ядролық сынақтар немесе техногендік 
ядролық авариялар мен апаттар салдарынан радиоактивті əсерге 
ұшыраған адамдарды əлеуметтік қорғау қажеттігіне тап болған 
басқа мемлекеттердің нормашығармашылық практикасында 
айқын байқалады.

3. Өтініштің нысанасына ұқсас мəселелерді бұрын Қазақстан 
Республикасының Конституциялық Кеңесі басқа экологиялық 
қасірет аймағына қатысты қараған болатын («Арал өңіріндегі 
экологиялық қасірет салдарынан зардап шеккен азаматтарды 
əлеуметтік қорғау туралы» Қазақстан Республикасы Заңының 
13-бабының конституциялылығын тексеру туралы» 2005 
жылғы 29 сəуірдегі № 3 қаулы).

Конституциялық Сот Конституциялық Кеңестің осы қаулыда 
көрсетілген ұстанымдарына қосылады:

Негізгі Заңның 1, 12, 28, 29 жəне 31-баптарынан туындайтын 
денсаулыққа келтірілген зиянды өтеу құқығын тану жəне 
қамтамасыз ету мемлекеттің міндеті болып табылады. 
Экологиялық қасірет аймағында тұру жəне осындай 
аймақтағы азаматтардың денсаулығына зиян келтіру фактілері 
мемлекет пен азаматтар арасында конституциялық-құқықтық 
қатынастардың туындауына негіз болады, олардың шеңберінде 
соңғыларына келтірілген зиян үшін не оның келтірілу қаупі 
үшін əлеуметтік өтемақылар мен жеңілдіктер беруге кепілдік 
беріледі. Бұл ретте заң шығарушы оларды алудың нақты түрлері 
мен шарттарын айқындауға, сондай-ақ əлеуметтік тұрғыдан 
ақталған өлшемшарттар бойынша азаматтардың құқықтарына 
саралау жүргізуге құқылы;

азаматтарға əлеуметтік өтемақылар мен жеңілдіктерді 

тұрғылықты жерін жəне денсаулықтан айырылуын қоса 
алғанда, түрлі өлшемшарттар бойынша саралау қоршаған 
ортаның зиянды факторлары мен олардың салдарының адамға 
əсер етуінің түрлі сипатымен байланысты жəне əлеуметтік 
тұрғыдан ақталған, негізделген жəне жол берілген болып 
табылады;

экологиялық қасірет аймағында тұратын адамдарды жəне 
одан кеткен адамдарды əлеуметтік қорғаудың əртүрлі деңгейі 
соңғыларын тұрғылықты жері бойынша кемсітуге əкеп 
соқпайды, өйткені халықтың аталған санаттарын қорғауға 
əлеуметтік негізделген тəсіл олардың конституциялық 
құқықтарын шектемейді (кемітпейді). Географиялық 
мағынасындағы тұрғылықты жері емес, қолайсыз өмір 
сүру ортасының адам денсаулығына əсері көрсетілген 
айырмашылықтың негізі болып табылады.

Сонымен қатар, Арал өңіріндегі экологиялық қасірет 
салдарынан зардап шеккен адамдарға қатысты əлеуметтік 
қауіптер көбінесе табиғи-климаттық факторларға байланысты, 
ал ядролық сынақтар салдарынан зардап шеккен адамдарға 
қатысты əлеуметтік қауіптер техногендік əсерге байланысты. 
Радиоактивті зақымданудан туындаған салдар тұратын 
жеріне ғана емес, көбінесе алынған сəулелену дозасына жəне 
тиісті зиянға байланысты жəне ұзақ уақытқа созылуымен 
сипатталады, бұл əлеуметтік қорғауды ұйымдастыру жəне 
тиісті құқықтық реттеу кезінде ескерілуге тиіс. Конституциялық 
Сот шетелдік заңнамада адамның белгілі бір сəулелену дозасын 
алуы жəне осындай сəулеленуден келтірілетін зиян ядролық 
сынақтардан немесе ядролық жəне радиациялық авариялардан 
зардап шеккен адамдарға əлеуметтік қолдау шараларын 
көрсетуге негіз болатын тəсілдің бар екендігін атап өтеді.

4. Мемлекет бұрынғы Семей полигонына байланысты 
мəселелерге əлі де назар аударып келеді. Бұған Қазақстан 
Республикасында ядролық жəне радиациялық қауіпсіздікті 
қамтамасыз етудің, сондай-ақ полигон аумағын оңалтудың 
жаңа тəсілдері көзделетін «Семей ядролық қауіпсіздік аймағы 
туралы» 2023 жылғы 5 шілдедегі Қазақстан Республикасының 
Заңының қабылдануы дəлел. Ядролық сынақтардан зардап 
шеккендерге берілетін жеңілдіктер мəселелері «Салық жəне 
бюджетке төленетін басқа да міндетті төлемдер туралы» 
2017 жылғы 25 желтоқсандағы Қазақстан Республикасының 
Кодексімен (Салық кодексі), 2023 жылғы 20 сəуірдегі 
Қазақстан Республикасының Əлеуметтік кодексімен, «Тұрғын 
үй қатынастары туралы» 1997 жылғы 16 сəуірдегі Қазақстан 
Республикасының Заңымен, басқа да заңдармен жəне заңға 
тəуелді нормативтік құқықтық актілермен де реттеледі.

Қазақстанның халықаралық шарттар шеңберінде де тиісті 
міндеттемелері бар. 2019 жылғы 3 шілдедегі Қазақстан 
Республикасының Заңымен ратификацияланған 2017 жылғы 
7 шілдедегі Ядролық қаруға тыйым салу туралы шарттың 
6-бабының 1-тармағына сəйкес əрбір қатысушы мемлекет 
халықаралық гуманитарлық құқықтың жəне адам құқығы 
құқықтарының қолданылатын нормаларына сəйкес ядролық 
қаруды қолданудан немесе сынаудан зардап шеккен, 
оның юрисдикциясындағы адамдарға жас жəне гендерлік 
факторларды ескере отырып, кемсітушіліксіз, медициналық 
көмекті, сауықтыру жəне психологиялық қолдауды қоса 
алғанда, тиісті түрде көмек көрсетеді, сондай-ақ əлеуметтік 
жəне экономикалық интеграцияны қамтамасыз етеді.

 Конституциялық Сот заң шығарушы бірқатар ұстанымдар 
бойынша ядролық сынақтар салдарынан зардап шеккен 
адамдарға қатысты əлеуметтік кепілдіктер деңгейін біртіндеп 
төмендетіп отырғанын, бұл төлемдерді айлық есептік 
көрсеткішпен (ең төмен жалақының орнына) байланыстырып 
есептеуге көшуде, қосымша стипендиялар төлеу мен басқа да 
жеңілдіктер туралы ережелерді алып тастауда көрініс тапқанын 
атап өтеді.

Заңның 13-бабының жекелеген ережелерінің күші эколо-
гиялық апат аймағында тұрып жатқан көптеген азаматтарға: 

дара кəсіпкерлерге, жеке практикамен айна лы сатын 
адамдарға, тəуелсіз жұмыскерлерге қолда нылмайды.

Бұдан басқа, Заңның 13-бабында көзделген төлемдер 
бойынша жүктемені мемлекет қана емес, сол сияқты 
айтарлықтай шамада жұмыс берушілер – мемлекеттік емес 
субъектілер де көтереді, бұл баптың мазмұны негізге алынып, 
зардап шеккен азаматтарға əлеуметтік қолдау көрсету үшін 
жауапкершіліктің пропорционалды бөлінбегенін көрсетеді.

Конституциялық Сот Заңның кейбір ережелерінде (2, 10, 
12 – 15-баптар) əлеуметтік қорғауды алушыларды дəлме-дəл 
айқындауға мүмкіндік бермейтін сəйкессіздік бар екенін, бұл 
əртүрлі құқық қолдану практикасына алып келетінін атап өтеді.

Семей полигонынан сақталып отырған келеңсіз салдарды 
ескере отырып, Конституциялық Сот ядролық сынақтардан 
зардап шеккен азаматтарды (осы азаматтардың ұрпақтарын 
қоса алғанда) əлеуметтік қорғау шараларын күшейтуді қажет 
деп есептейді, бұл Конституцияда жария етілген əлеуметтік 
мемлекеттің сипаттамасына сəйкес келетін болады, сондай-
ақ əлеуметтік қамсыздандыру құқығы, денсаулықты сақтау 
құқығы, өмір сүру мен денсаулыққа қолайлы айналадағы 
ортаны қорғау туралы конституциялық ережелерді іске асыруға 
ықпал ететін болады (Конституцияның 28, 29 жəне 31-баптары). 
Əлеуметтік қорғау шараларын күшейту көрсетілетін көмек 
түрлерін де, оның көлемін, мөлшерін, сондай-ақ алушылар 
аясын да кеңейтуді көздейді.

Зақымдалған аумақтардағы қазіргі радиоэкологиялық 
ахуалды, иондаушы сəулеленудің əсеріне ұшыраған, осы 
аумақтарда да, одан тыс жерлерде де тұратын халық үшін 
медициналық салдарды, сондай-ақ əлеуметтік, экологиялық, 
демографиялық, медициналық жəне өзге де факторларды 
ескере отырып, зардап шеккен азаматтарды əлеуметтік қорғау 
мəселелерінде жаңа қағидаттар мен тəсілдер зерделеніп, 
ұсынылуға тиіс.

Осы жазылғандардың негізінде, Қазақстан Республикасы 
Конституциясының 72-бабының 3-тармағын жəне 
74-бабының 3-тармағын, «Қазақстан Республикасының 
Конституциялық Соты туралы» 2022 жылғы 5 қарашадағы 
Қазақстан Республикасы Конституциялық заңының 23-бабы 
4-тармағының 3) тармақшасын, 55 – 58, 62-баптарын жəне 65-бабы 
1-тармағының 2) тармақшасын басшылыққа ала отырып, 
Қазақстан Республикасының Конституциялық Соты

 қаулы етеді:

 1. «Семей ядролық сынақ полигонындағы ядролық 
сынақтардың салдарынан зардап шеккен азаматтарды 
əлеуметтік қорғау туралы» Қазақстан Республикасы Заңының 
13-бабы Қазақстан Республикасының Конституциясына сəйкес 
келеді деп танылсын.

2. Қазақстан Республикасының Үкіметіне Қазақстан 
Республикасы Конституциялық Сотының осы нормативтік 
қаулыда жазылған ұстанымдарын  ескере отырып, ядролық 
сынақтардың салдарынан зардап шеккен азаматтарды 
əлеуметтік қорғау мəселелері бойынша Қазақстан 
Республикасының заңнамасын жетілдіру жөнінде шаралар 
қабылдау ұсынылсын. 

3. Осы нормативтік қаулы қабылданған күнінен бастап 
күшіне енеді, Республиканың бүкіл аумағында жалпыға бірдей 
міндетті, түпкілікті болып табылады жəне шағым жасалуға 
жатпайды.

4. Осы нормативтік қаулы заңнамалық актілерді ресми жа-
риялау құқығын алған мерзімді баспасөз басылымдарында, 
құқықтық ақпараттың бірыңғай жүйесінде жəне Қазақстан 
Республикасы Конституциялық Сотының интернет-ресурсында 
қазақ жəне орыс тілдерінде жариялансын.

Қазақстан Республикасының
Конституциялық Соты

(Соңы. Басы 8-бетте) 


